
QURILISHDA 
MODERNIZATSIYA VA 

DIVERSIFIKATSIYA QILISH 
ASOSIDA YANGI ISHLAB 

CHIQARISH QUVVATLARINI 
OSHIRISH

Islamov Ozodjon
O‘zbekiston Respublikasi Bank-moliya akademiyasi tinglovchisi

Annotatsiya: Mazkur maqolada ishlab chiqarishni modernizatsiya va diversifikatsiya qilish orqali yangi turdagi mahsulotlar 
ishlab chiqarishni yo‘lga qo‘yish orqali yuqori samaradorlikka erishishga oid masalalar yoritilgan. Shuningdek, O‘zbekis-
tonda qurilish sohasida uy-joy qurilishini rivojlantirish bo‘yicha amaliy takliflar keltirib o‘tilgan.

Kalit so‘zlar: modernizatsiya, diversifikatsiya, innovatsion texnologiyalar, samaradorlik, qurilish, uy-joy qurilishi.
Abstract: This article highlights issues related to achieving high efficiency through the introduction of production of new 
types of products through modernization and diversification of production. Practical proposals for the development of 
housing construction in the construction sector in Uzbekistan are also given.

Key words: modernization, diversification, innovative technologies, efficiency, construction, housing construction.
Аннотация: В данной статье освещены вопросы, связанные с достижением высокой эффективности за счет вне-
дрения производства новых видов продукции за счет модернизации и диверсификации производства. Также даны 
практические предложения по развитию жилищного строительства в сфере строительства в Узбекистане.

Ключевые слова: модернизация, диверсификация, инновационные технологии, эффективность, строительство, 
жилищное строительство.

K I R I S H
Bugungi kundagi bozor iqtisodiyoti sharoiti ishlab chiqarish korxonalaridan sifatli, arzon, xaridorgir, 

umuman olganda raqobatbardosh mahsulotlar ishlab chiqarishni talab qilmoqda. Oldimizga qo‘yilgan asosiy 
vazifa mavjud resurslardan samarali foydalanish korxona faoliyatini texnika-iqtisodiy samaradorligini oshirish, 
korxona maqsadiga erishishni amaliy usullarini o‘rgatishdan iborat. Korxonada aniq va to‘g‘ri ishlab chiqishni 
tashkil etish korxona iqtisodiy ko‘rsatkichlarini yuqori bo‘lishini ta’minlaydi. 

Ayni vaqtda mamlakatimiz bosib o‘tgan taraqqiyot yo‘lining chuqur tahlili, bugungi kunda jahon bozori 
konyunkturasi keskin o‘zgarib, globallashuv sharoitida raqobat tobora kuchayib borayotgani davlatimizni 
yanada barqaror va jadal sur’atlar bilan rivojlantirish uchun mutlaqo yangicha yondashuv hamda tamoyillarni 
ishlab chiqish va ro‘yobga chiqarishni taqozo etmoqda. 

Shu sababli jahonda ko‘pgina kompaniyalar asosiy e’tiborini ishlab chiqarishni diversifikatsiya qilish orqali 
yangi turdagi mahsulotlar ishlab chiqarishni yo‘lga qo‘yish orqali yuqori samaradorlikka erishishga qaratmoqda. 
Yuqori qo‘shilgan qiymatga ega bo‘lgan mahsulot ishlab chiqarish ish unumdorligining oshishiga provardida 
iqtisodiyotni o‘sishida zamin yaratadi. Korxonada ishlab chiqishni to‘g‘ri tashkil etish korxona iqtisodiy ko‘rsat-
kichlarini yuqori bo‘lishini ta’minlaydi. Bu borada xorij tajribalarini o‘rganish, ularni ilmiy tadqiq etish va ulardan 
foydalanish dolzarblik kasb etmoqda.

M A V Z U G A  O I D  A D A B I Y O T L A R  S H A R H I
Ishlab chiqarishni modernizatsiya va diversifikatsiyasini tashqi bozorlarga chiqish va mahsulotlarimizni 

sotish borasidagi eksport dasturini amalga oshirish, valyuta daromadlari tushumini ta’minlash, yuqori texnologi-
yalarga asoslangan yangi ishlab chiqarishni va ish o‘rinlarini tashkil etish imkonini beradi. Modernizatsiya va 
diversifikatsiyaning mazmunini yoritishda iqtisodchi olimlar uni farqlaydi. 

Jumladan Keynsning yondashuviga ko‘ra, “tabiatan bozor iqtisodiyoti resurslarni oqilona taqsimlash va 
ulardan foydalanish kafolatini bermaydi” [1].

Xodiyev B., Shodmonov Sh., Gafurov U.V. modernizatsiya tushunchasi ta’rifini “Modernizatsiya – obyektni 
yangilash, yaxshilash, takomillashtirish, uni yangi talablar va meyorlarga, texnik shartlarga, sifat ko‘rsat-
kichlariga muvofiqlashtirish” [2] deb hisoblaydilar.

Konoplitskiy V., Filina A. “diversifikatsiya – bu korxonaning asosiy faoliyatidan tashqari yangi faoliyat to‘rini 
o‘zlashtirish borasida olib boradigan yangi marketing strategiyasidir” [3] deb ta’rif berishgan.

Arxipova A.I. qarashida “diversifikatsiya – iqtisodiy riskni kamaytirish maqsadida kapitalni bir necha obyek-
tlar orasida taqsimlashdir” [4] degan fikr bildirishgan. 

Pitts R. va Xopkins X. esa “diversifikatsiya – bu bir vaqtni o‘zida bir necha turdagi biznes bilan shug‘ullan-
ishdir” [5] deyishgan.

Tompson A. va Striklend A. “Difersifikatsiyani firmaning boshqa ishlab chiqarish tarmoqlariga kirish 
jarayoni” [6] deb tavsiflaydi. 

Ilmiy tadqiqotlarda korxonalarda diversifikatsiya strategiyasidan mahsulotlarning o‘zaro bog‘liqlik darajasini 
xavfini kamaytirish, shuningdek, korxonaning asosiy sohasidan olayotgan foydasi hajmini oshirish imkonini ber-
ishi e’tirof etilgan. 

T A D Q I Q O T  M E T O D O L O G I YA S I
Tadqiqotda tizimli yondashuv, qiyosiy va solishtirma tahlil, umumlashtirish, guruhlashtirish, kompleks baho-

lash, abstrakt-mantiqiy fikrlash kabi usullardan foydalanilgan.

T A H L I L  V A  N A T I J A L A R  M U H O K A M A S I
Ma’lumki, milliy iqtisodiyotni diversifikatsiya etish sharoitida sanoat korxonalar samaradorligini oshirish 

soha oldida turgan dolzarb masalalardan biri hisoblanadi. Sanoat korxonalar samaradorligini oshirish orqali, 
mavjud imkoniyatlardan oqilona foydalanish va mehnat unumdorligini oshirish hisobiga mamlakatimiz aholisini 
zamonaviy arzon uylar bilan ta’minlash dolzarb muammolardan biridir. Shu munosobat bilan sanoat korxonala-
rini rivojlantirish hamda uning samaradorligini oshirishdan asosiy maqsad fan-texnika yutuqlarini qo‘llash orqali 
iste’molchilar ehtiyojlarini to‘la va yuqori sifatda qondirish hamda sohani yangi axborot texnologiyalariga asos-
langan xizmatlarini ko‘rsatishda modernizatsiya va diversifikatsiya hisobiga samaradorlikni oshirish alohida 
ahamiyat kasb etadi [2].

O‘zbekistonning asosiy eksport mahsulotlarining jahon bozoridagi narxlarini pasayishi davom etayotganligi, 
jahonda keskin raqobat kuchayayotganli, iqtisodiyotimizning energiyaga sarfi katta ulushga ega ekanligi – mah-
sulot va xizmatlarni diversifikatsiya qilish va uni amalga oshirishda innovatsion texnologiyalardan unumli foyda-
lanishni orqali mahsulotlarni sifatini tubdan yaxshilashni, energo-tejamkorlikka erishish lozimligini, yangi ishlab 
chiqarish quvvatlarini oshirish orqali yangi ish o‘rinlarini yaratishni, mamlakatning eksport salohiyatini oshirish, 
ichki talabni oshirishni, iqtisodiyotimizni raqobatbardoshliligini oshirishni zamonning o‘zi taqozo etmoqda.

O‘zbekistonda keyingi yillarda qurilish ishlari inobatga olib qurilish korxonalarida diversifikatsiya qilish va 
ularda innovatsion texnologiyalar qo‘llanishi lozim [3].

Jahon tajribasi shuni ko‘rsatmoqdaki, faqat bir turdagi an’anaviy xizmatlar yoki mahsulotni rivojlantirish 
orqali yetarli dajada samaradorlikka erishish imkoniyatining kamligi diversifikatsiya jarayonlarini amalga oshi-
rilishini taqazo etmoqda.

Agar 1991-yilda 1 kishiga respublikamizda o‘rtacha 12,4 metr kvadrat joy to‘g‘ri kelgan bo‘lsa bu ko‘rsat-
kich 2022-yilga kelib bu davrda aholi soni sal kam 20 million kishiga oshganiga qaramasdan, 15 metr kvadratga 
yetdi. O‘zbekiston Mustaqil davlatlar hamdo‘stligi davlatlari ichida uy-joy qurish bo‘yicha Rossiyadan keyin 
2-o‘rinda turadi. O‘zbekistonda 2017–2018-yillarda uy-joy qurilishiga sarflanadigan mablag‘larning miqdori 
O‘zbekiston Respublikasi yalpi ichki mahsulotining 12,1 foizni tashkil etgan bo‘lsa, keyingi yillarda mos rav-
ishda 12,6, 13,8, 14,9 foizdan oshig‘ini tashkil etmoqda. Umuman olganda, o‘sish sur’ati esa 12-13 foizni tashkil 
etmoqda. 

Mustaqillik yillarda shaharda ham qishloqlarda ham uy-joy umumiy maydoni muttasil oshib bormoqda. 
Yangi qurilgan uylarni infrastruktura bilan ta’minlash, elektro-energiya, issiqlik tizimi, ichimlik suvi va oqava 
suvlar tizimi bilan ham ta’minlanmoqda.

Hozirda mamlakatimizdagi uy-joy fondining 87,2 foizi markazlashgan ichimlik suvi, 83,5 foizi gaz bilan, 45 
foizi issiqlik ta’minoti va 37,6 foizi oqava suvlar tizimi bilan ta’minlangan.

O‘zbekistondagi uy joy qurilishining o‘ziga xosligi shundan iboratki, 87 foiz uy-joy qurilishi alohida shaxsiy 
uylar hissasiga to‘g‘ri keladi. Umumiy oilalarning 97,7 foizi, qishloq joylarida esa 99,5 foiz oila o‘z uyiga yoki 
xonadoniga ega. Uy-joyning asosiy turi – 77,1 foizi alohida uylardir.

Oilaning bir a’zosiga yashash joyi bilan ta’minlanganlik darajasi quyidagicha: 32,7 foizi 12 m.kv. gacha, 
12-20 m.kv.-35,9 foiz, 20 m.kv. dan ortiq 31,4 foiz.

1-rasm: O‘zbekiston Respublikasi 2010–2022-yillarda bajarilgan qurilish ishlari (trl.so‘m.) [9]

Qishloq joylarida uy joy qurilishi asosan alohida aholining o‘z pul mablag‘lari hisobiga amalga oshiriladi. 
Mustaqillik davrida qishloq joylaridagi uy joy fondi 1,4 marta oshib, bir kishiga to‘g‘ri keladigan yashash maydoni 
12,1 m kv. dan 14,5 m. kv.gacha oshdi.

O‘zbekiston Respublikasida uy-joy qurilishi sura’tlarining oshishiga qishloq joylarida namunaviy loyihalar 
asosida qurilgan uylar qurilishi katta ta’sir ko‘rsatdi. 

O‘zbekiston Respublikasida 2009-yildan yangi uylarni qurish borasida rivojlanishning ikkinchi bosqichi 
boshlandi. Shu yili qishloq aholisini zamonaviy uylar bilan ta’minlash maqsadida Qishloq qurilish bank tizimida 
“Qishloq qurilish invest” ma’suliyati cheklangan jamiyati tashkil etildi va uning asosiy vazifasi etib qishloq joy-
larida namunaviy loyihalar asosida uy qurishni tashkil etish deb belgilandi. 2009–2016-yillarda mamlakatimiz 
qishloqlarida namunaviy loyihalar asosida 69,5 mingdan ziyod uy-joy qurildi. Ushbu uy-joylar barcha sharoit-
larga ega bo‘lib, qulayliklari, qurilishi va arxitektura-loyihalash ishlari shaharda qurilgan uylardagi kabidir.

Qishloq joylarida 2012–2022-yillarda uy joy qurilish 1,5 barobarga oshib, 7,74 mln. m. kv. ga yetdi. O‘zbekis-
 ton MDH davlatlari orasida qishloq joylarida uy qurish bo‘yicha ilg‘or bo‘lib, har yili har 1000 ta aholiga qurib 
topshiriladigan uylar maydoni bo‘yicha Armanistonga nisbatan 7 barobar, Qirg‘izistonga nisbatan 5 barobar, 
Ukrainaga nisbatan 3 barobar, Qozog‘istonga nisbatan 2 barobar, Rossiyaga nisbatan 1,3 barobar ko‘pdir.

O‘zbekiston Respublikasi Prezidenti Shavkat Mirziyoyevning 2016-yil 21-oktabrdagi “2017–2021-yillarda 
qishloq joylarda yangilangan namunaviy loyihalar bo‘yicha arzon uy-joylar qurish dasturi to‘g‘risida”gi qarori 
bilan bu yo‘nalishda yangi rivojlanish bosqichiga asos solindi [10]. Aholiga yanada qulay imkoniyat va sharoit 
yaratish maqsadida arzon, zamonaviy, shinam uy-joylar qurilishi yo‘lga qo‘yildi va mamlakatimiz qishloq mas-
sivlarida 15 mingta ana shunday turar joy barpo etildi.

Shuningdek, Osiyo taraqqiyot banki (OTB) O‘zbekistonga qishloq joylarida uy-joy qurish uchun 500 mil-
lion AQSH dollari miqdorida kredit ajratilishini ma’qulladi. Ushbu pul mablag‘lari OTBning turli resurslaridan 
500 mln. dollar hajmida yig‘iladi. OTB krediti O‘zbekistonning to‘qqiz viloyatida jami 29 ming turar joy qurish 
imkoniyat yaratildi. 

Yuqoridagilar O‘zbekiston Respublikasida keyingi yillarda ham qurish sur’atlari yuqorida darajada bo‘lishi, 
qurilish sohasida innovatsion texnologiyalarni jalb etish lozimligini bildiradi.

Hozirgi kunda texnika va texnologiyalar jadal sur’atlarda rivojlanayotgan davrda barcha sohalarda 
zamonaviy texnologiyalardan foydalanmasdan iqtisodiy samaradorlikka erishib bo‘lmaydi. Innovatsion tex-
nologiyalardan foydalanish orqali nafaqat xizmatlar sifati orttirishda balki qurilish xarajatlarni tejash ham ahami-
yatlidir. Korxonada diversifikatsiya jarayonlarini amalga oshirishda undan kelajakni kutiladigan natijaga alohida 
ahamiyat berish kerakligi, texnologiyalarni jalb etishda uning tejamkorligi, sifatliligi, ma’naviy eskirmaslik dara-
jalariga e’tibor qaratilishi lozim [9]. Qurilish diversifikatsiya jarayonlarini amalga oshirishda innovatsion texnologi-
yalarni qo‘llagan holda qurilishning iqtisodiy samaradorligini oshirish bo‘yicha loyiha keltirilgan bo‘lib buni amali-
yotda qo‘llash fikrimizcha maqsadga muvofiq bo‘ladi. Bu orqali aholining qiyinchiliklarini yengil qilishda, tez va 
sifatli xizmat ko‘rsatish orqali mijozlarning ishonchini orttirib ish ko‘lamini kengaytirish bir tarafdan qurilishning 
xarajatlarini tejash imkoniyatiga ega bo‘linadi. 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

66 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, aprel.  № 4-son.

X U L O S A  V A  T A K L I F L A R
Kelgusida korxona raqobatbardoshligini oshirish, innovatsion texnologiyalardan unumli foydalanishni 

orqali mahsulotlarni sifatini tubdan yaxshilash, energo-tejamkorlikka erishish, ixcham bozor konyukturasidagi 
o‘zgarishlarga tez moslashuvchan yangi ishlab chiqarish quvvatlarini tashkil etish va samaradorligini oshirish 
maqsadida:

● diversifikatsiya jarayonlarini yanada kengaytirish;

● innovatsion texnologiyalar negizida keng turdagi xizmatlar ko‘rsatish uchun moddiy texnik bazasini 
modernizatsiyalash;

● jahon tajribasini o‘rganish asosida innovatsion g‘oyalarni ishlab chiqish va ularni rivojlantirishga inves-
titsiyalar hajmini oshirish;

● respublikamizda yaratilayotgan soliq va boshqa imtiyozlardan samarali foydalanish;

● qo‘l mehnati hajmini qisqartirish va ishlab chiqarishni avtomatlashtirish;

● ishlab chiqarish hajm ko‘rsatkichlarini oshirishda innovatsion texnologiyalardan foydalanishni rag‘bat-
lantirish;

● xodimlar malakasini oshirib borish, xodimlarning bilimlarini oshirish bo‘yicha chora-tadbirlar ishlab 
chiqish;

● marketining faoliyatiga alohida e’tibor berish, marketing tadqiqotlarini olib borish, korxona faoliyatini 
takomillashtirishning o‘rta muddatli rivojlanish dasturini ishlab chiqish va uni takomillashtirib borish;

● ishlab chiqarilayotgan mahsulot va ko‘rsatilayotgan xizmatlar sifatini yaxshilash;

● mijozlar bilan ishlash faoliyatini takomillashtirib borish, zamonaviy axborot kommunikatsiya texnologi-
yalarini keng ko‘lamda joriy etish va uni takomillashtirib borish;

● xodimlarning ishga bo‘lgan munosabatlarini rag‘batlantirish maqsadida samaradorlik baholash tizimini 
to‘liq joriy etish lozim.

